
Borgmesterimik qinersineq

Aalajangiiffigisassaq 
SagsID.: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Kommunalbestyrelse amerlanerussuteqarnikkut borgmesterimik qinersissasoq

Suliassamik saqqummiussineq 
Aqutsinermut inatsimmi § 6 naapertorlugu Kommunalbestyrelsip inissitsiterfiusumik 
ataatsimiinnermini aallaqqaasiullugu borgmesteri akunnermini qinissavaa. Imm. 2.-mi allaqqavoq 
"Ilaasortat najuuttut taasisut affaannit amerlanerusut qinigassanngortittoq qinerpassuk, 
qinigassanngortittoq borgmesteritut qinigaassaaq. Qinigassanngortittoq 
amerlanerussuteqarluinnartumik qinigaanngippat taaseqqittoqassaaq. Taasineq taanna 
qinigassanngortittumut amerlanerussuteqarluinnartumik taasiffiunngippat qinigassanngortittut 
aappassaanik taasinermi qinerneqarnerpaat akornanni pingajussaanik taasisoqassaaq. 
Qinersinermi taasinerit naligiissimappata makitsinikkut aalajangerneqassaaq".

Borgmesterimik qinersisoqareernissaanut ataatsimiinneq ilaasortamit ataatsimiigiaqqusisimasumit 
aqunneqassaaq. Borgmesterimik qinersisoqareerpat, ataatsimiinnerup aqunneqarnera 
borgmesterimit tiguneqassaaq.

Borgmesterimik qinersineq kommunalbestyrelsip piffissami qinigaaffiani atuutissaaq.

Borgmesterimik qinersineq Kommunalbestyrelsip inissitsiterfiusumik ataatsimeereernerata 
kingornagut tamanut nalunaarutigineqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ilanngussat
Soqanngilaq.

Kommunalbestyrelsimit ilaasortaajunnaarallarnissamik qinnuteqaatit 
Kim Kielsen (S) aamma Nivi Olsen (D) ilaasortaajunnaarallarnissamik qinnuteqaateqarput

Aalajangiiffigisassaq
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Kim Kielsen (S) aqutsinermut inatsit § 15 naapertorlugu Kommunalbestyrelsimit 
ilaasortaajunnaarallarnissamik qinnuteqaataa akuersissutigineqassasoq 

2. Doris J. Jensen (S) Kim Kielsenip sulinngiffeqarallarnerani sinniisussatut 
ilaasortanngornissaa akuersissutigineqassasoq 

3. Nivi Olsen (D) aqutsinermut inatsit § 15 naapertorlugu Kommunalbestyrelsimit 
ilaasortaajunnaarallarnissamik qinnuteqaataa akuersissutigineqassasoq 

4. Per Berthelsen (D) Nivi Olsenip sulinngiffeqarnerata nalaani sinniisussatut 
ivertinneqarnissaa akuersissutigineqassasoq

Suliassamik saqqummiussineq 
Pisortaqatigiit Allatseqarfiannit Kommunalbestyrelsimit ilaasortaajunnaarallarnissamik qinnuteqaatit 
marluk tiguneqarput (ilanngussaq 1 aamma ilanngussaq 2). 

Kommunalbestyrelsimit ilaasortaajunnaarallarnissamik qinnuteqaat siulleq Kim Kielsenimit (S) 
nassiussaavoq, taanna Kommunalbestyrelsimit ilaasortaajunnaarallarnissaminik 
qinnuteqaateqarpoq, Inatsisartuni siulittaasutut atuuffimmini atuunnissani tamaat. 

Qinnuteqaatip aappaa Nivi Olsenimit (D) nassiussaavoq, taanna Kommunalbestyrelsimit 
ilaasortaajunnaarallarnissamik qinnuteqaateqarpoq, Naalakkersuisutut atuuffimmini atuunnissani 
tamaat. 

Akuerineqarsinnaasumik ilaasortaajunnaarallarnissamut tunngavilersuut aqutsinermut inatsimmi § 
15-imi allaqqavoq, pissutaasullu tassaassapput napparsimaneq, naartuneq, ernineq, 
meeravissiartaarneq, inuiaqatigiinni sullissisussaatitaalluni pisussaaffiligaaneq inuutissarsiummik 
assigisaalluunniit suliaqarneq. Ilaasortaanngikkallarneq naatsorsuutigisamik sivikinnerpaamik 
qaammatini marlunni pissaaq aamma Kommunalbestyrelse taannaavoq ilaasortap 
sulinngiffeqarnissaminik qinnuteqaataa pillugit piumasaqaatit aamma sinniisussap ivertinnissaanut 
piumasaqaatit malinneqarnersut aalajangiisussaq. Ilaasortap kommunimi pisussaaffini 
suliareqqissinnaalerpagit sinniisussaq kommunalbestyrelsimit tunuassaaq. 
 
Taamaalilluni suliaq taamatut paasissutissiinertaqartoq Pisortaqatigiit Allatseqarfiannit 
innersuussutigineqarpoq, Kim Kielsenip aamma Nivi Olsenip Kommunalbestyrelsimit 
ilaasortaajunnaarallarnissaminnik qinnuteqaataat Kommunalbestyrelsip akuersissutigissagai. 
Kommunalbestyrelsimit ilaasortaajunnaarallarnissamik qinnuteqaatit Kommunalbestyrelsimit 
akuerineqassappata, Akuersineq una ulloq 02.05.25 atuutilissaaq aammalu Doris J Jensen aamma 
Per Berthelsen marluullutik piffissami ilaasortaanngiffeqarallarfissami ilaasortanngussapput. 

Ingerlatsivimmit aningaasatigut sulisoqarnikkullu naliliinerit 
Qinnuteqaatip akuersissutigineqarneranut atatillugu aningaasartuutinik kinguneqartitsissanngilaq.



Kommunalbestyrelse, 02.05.25 2

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq
o Naartunermi, erninermi meeravissiartaarnermilu sulinngiffeqartarneq ullormusiaqartarnerlu 

pillugit Inatsisartut inatsisaat nr. 14, 7. december 2009-imeersoq

Ilanngussat
1. Kim Kielsenip ilaasortaajunnaarallarnissamik qinnuteqaataa 08.04.25-meersoq
2. Nivi Olsenip ilaasortaajunnaarallarnissamik qinnuteqaataa 11.04.25-meersoq

Ilaasortaajunnaavinnissamik qinnuteqaat 
Aputsiaq Inuk Petersen (N) ilaasortaajunnaarnissamik qinnuteqaateqarpoq 

Aalajangiiffigisassaq
SagsID.: EMN-2024-034009
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit allatseqarfiannit Kommunalbestyrelsimut inassuteqaatigineqarpoq:

1. Aputsiaq Inuk Petersens (N) Kommunalbestyrelsimit ilaasortaajunnaavinnissamik 
qinnuteqaataa akuersissutigineqassasoq

2. Peter Utuangep (N) Kommunalbestyrelsimi ilaasortavinngornissaa 
akuersissutigineqassasoq

Suliassamik saqqummiussineq 
Aputsiaq Inuk Petersen (N) ulloq 9. aggusti 2023 Kommunalbestyrelsimit 
ilaasortaajunnaavinnissamik tunuarniuteqarluni qinnuteqarpoq, taamaaliorporlu 
Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit 
Inatsisartut inatsisaat nr. 27, 28. november 2016-imeersumi § 54 malillugu:

”Ilaasortaq qinigaaffiup iluani kommunalbestyrelsimit tunuarniarluni qinnuteqarpat, qinnuteqaat 
taamaattoq qanoq kinguneqartinneqassanersoq kommunalbestyrelsip aalajangissavaa.
Imm.  2.   Qinnuteqaat ilaasortap peqqissusaata qanoq issusianik tunngavilersorneqarpat, sulianik 
assigisaannilluunniit pingaaruteqartunik pissuteqarpat, pineqartup ilaasortaanissaanut 
ajornarnerulersitsippat, qinnuteqaat nalinginnaasumik akuerineqassaaq."

Aputsiaq Inuk Petersen Kommunalbestyrelsimit ilaasortaajunnaavinniarluni qinnuteqaateqarpoq 
pilersaarutaasumik ilinniagaqalernissani pissutigalugu. 

Aputsiaq Inuk Petersenip(N) ilaasortaajunnaarnissamik qinnuteqaataa Kommunalbestyrelsimit 
akuersissutigineqassappat Peter Utuange (N) Kommunalbestyrelsimut 
ilaasortanngortinneqassaaq.  

Taamaalilluni suliaq taamatut paasissutissiinertaqartoq Pisortaqatigiit Allatseqarfiannit 
innersuussutigineqarpoq, Aputsiaq Inuk Petersenip Kommunalbestyrelsimit 
ilaasortaajunnaarnissamik qinnuteqaataa Kommunalbestyrelsip akuersissutigissagaa. 
Kommunalbestyrelsip Kommunalbestyrelsimit ilaasortaajunnaarnissaq akuerissappagu, taamatut 
aalajangerneq ulloq 02.05.25 atuutilissaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq. 

Suliffeqarfimmut Kiffartuussivimmit aningaasatigut naliliineq  
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit 
o Kommunalbestyrelsinut, nunaqarfinni aqutsisunut aamma ilagiit sinniisaannut qinersisarneq 

pillugu Inatsisartut inatsisaat nr. 27, 28 december 2016-imeersoq.
o Kommunit aqunneqarnerat pillugu Inatsisartut inatsisaat nr 29, 17 november 2017-meersoq

Ilanngussat 
1. Aputsiak Inuk Petersenip ilaasortaajunnaarnissamik qinnuteqaataa 08.04.25-meersoq

Borgmesterip tullissaanik siullermik aappaanillu qinersineq

Aalajangiiffigisassaq 
SagsID.: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. suleqatigiit IA aamma D borgmesterip tullianik siullermik qinersissasut 
2. suleqatigiit S borgmesterip tulliata aappaanik qinersissasut

Suliassamik saqqummiussineq 
Kommunit aqunneqarnerat pillugu Inatsisartut inatsisaat nr. 29, 17. november 2017-imeersumi § 6, 
imm. 3 kiisalu 4 aamma Kommuneqarfik Sermersuumi aqutsinermut ileqqoreqqusami § 1, imm. 2 
naapertorlugit, kisitsisit agguarnerat naapertorlugu qinersineq malillugu (d'Hontske metode) 
Kommunalbestyrelse inissitsiterluni ataatsimiinnermini borgmesterip pisinnaannginnerini 
atuuttussanik borgmesterip tullissaanik siullermik aappaanillu qinersissaaq.

Borgmesterip tullissaanik siullermik aappaanillu 
qinersinermut

Ilaasortaasussat
Suleqatigiit 

qinersisussat

Agguataarneri

Borgmesterip 
tullia siulleq 
aamma 
borgmesterip 
tulliata aappaa

Partiit 1 2

Demokraatit 4 - - - -

IA 7 - - - -

Naleraq 1 1 1 1 -

Siumut 7 7 7 7 1

Suleqatigiit Inuit 
Ataqatigiit/Demokraatit - 11 11 5,5 1

Katillugit 19 19 2

 
Amerlanerpaamik taaneqartoq, tassa 11-it, borgmesterip tullia siullertut inississaaq, aamma 
amerlanerpaat tullianik taaneqartoq, tassa 7-it, borgmesterip tulliata aappaatut inississaaq. Tassa 
imaappoq, suleqatigiit Inuit Ataqatigiit aamma Demokraatit taakkuupput borgmesterip tullianik 
siullermik aamma tulliata aappaanik qinersisussat. 

Borgmesterip tulliatut siullermik aamma borgmesterip tulliata aappaanik qinersineq 
Kommunalbestyrelsip atuuffianut atuutissaaq, aamma Kommunalbestyrelsip inissitsiternerata 
kingorna Kommunip nittartagaatigut nalunaaruteqartoqassaaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq
o Kommuneqarfik Sermersuumi Kommunalbestyrelsimut Aqutsinermut Ileqqoreqqusaq

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

Ilanngussat
Soqanngilaq. 

Aningaasaqarnermut Inuussutissarsiornermullu 
Ataatsimiititami ilaasortanik qinersineq 

Aalajangiiffigisassaq 
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Suleqatigiit IA aamma D Aningaasaqarnermut Inuussutissarsiornermullu Ataatsimiititamut 
Kommunalbestyrelsimi ilaasortanik pingasunik qinersissasut aamma Kommunalbestyrelsimi 
ilaasortanik sinniisussanik pingasunik qinersissasut 

2. suleqatigiit S Aningaasaqarnermut Inuussutissarsiornermullu Ataatsimiititamut 
Kommunalbestyrelsimi ilaasortanik pingasunik qinersissasut aamma Kommunalbestyrelsimi 
ilaasortanik sinniisussanik pingasunik qinersissasut 

Suliassamik saqqummiussineq 
Kommunit aqunneqarnerat pillugu Inatsisartut inatsisaat nr. 29, 17 novembari 2017-imeersoq 
naapertorlugu
Kommunalbestyrelse borgmesterimik aamma borgmesterip tullianik (borgmesterip tulliinik) 
qinersereernermi kingorna Aningaasaqarnermut Inuussutissarsiornermullu Ataatsimiititami 
ilaasortanik qinersissaaq - taannalu ataatsimiititaq tassatuaavoq inatsisit malillugit 
Kommunalbestyrelsimit pinngitsoornani pilersinneqartussaq.

Borgmesteri Aningaasaqarnermut Inuussutissarsiornermullu Ataatsimiititami siulittaasuuvoq. 
Ilaasortat sinneri kommunalbestyrelsimi ilaasortat akornannit qinerneqassapput

Aningaasaqarnermut Inuussutissarsiornermullu Ataatsimiititami ilaasortat akunnattumik 
amerlassuseqassapput aamma kommunalbestyrelsimut ilaasortat affaat qaangersimassanngilaat. 
Ilaasortanut ataasiakkaanut, borgmesteri minillugu, sinniisussamik qinersisoqassaaq Aqutsinermut 
Ileqqoreqqusami ilaasortat arfineq-marluussasut aalajangersarneqarpoq.

Amerlassuseqarneq (d'Hondtip periaasia) tunngavigalugu qinersineq pissaaq, takuuk aqutsinermut 
inatsimmi § 36, imm. 4, skema ataaniittoq takuuk: 

Til Udvalg for Økonomi og Erhverv          
 Mandater Valggrupper Divisorer Økonomiudvalgs

Parti   1 2 3 4 5 6 7 medlemmer

Demokraatit 4 - - - - - - - - -

IA 7 - - - - - - - - -

Naleraq 1 1 1 1 1 1 1 1 1 -

Siumut 7 7 7 7 3,5 3,5 3,5 2,33 2,33 3

           

Samarbejdsgruppen 
IA/Demokraatit - 11 11 5,5 5,5 3,67 2,75 2,75 1,57 4

           

Total 19 19        7

Ilaasortamik siullermik toqqaaneq suleqatigiinnut Inuit Ataqatigiinnut aamma Demokraatinut 
tutsinneqassaaq, kisitsisini qaffasinnerpaanik kisitsisillit, tassa 11. Ilaasortap aappaanik toqqaaneq 
suleqatigiinnut Siumut tutsinneqassaaq, kisitsisini tullertut kisitsisillit, tassa 7. Ilaasortat 
pingajuannik sisamaannillu toqqaaneq suleqatigiinnut Inuit Ataqatigiinnut aamma Demokraatinut 
tutsinneqassaaq,  kisitsisini qaffasinnerit pingajuattut sisamaattullu kisitsisillit, tassa 5,5 aamma 
3,67. Ilaasortat  tallimassaannik toqqaaneq suleqatigiinnut Siumut tutsinneqassaaq, kisitsisini 
qaffasinnerpaat tallimaattut kisitsisillit, tassa 3,5. Ilaasortat arferngannik toqqaaneq suleqatigiinnut 
Inuit Ataqatigiinnut aamma Demokraatinut tutsinneqassaaq, kisitsisini qaffasinnerpaat arferngattut 
kisitsisillit, tassa 2,75. Ilaasortat arfineq-aappaannik toqqaaneq suleqatigiinnut Siumut 
tutsinneqassaaq, kisitsisini qaffasinnerpaat arfineq-aappaattut kisitsisillit, tassa 2,33.

Kommunalbestyrelse inissitsitereerpat, Aningaasaqarnermut Inuussutissarsiornermullu 
Ataatsimiititaq inissitsitissaaq. Kommunalbestyrelsip inissitsitereernerata kingorna 
Aningaasaqarnermut Ataatsimiititamut ilaasortatut qinersineq kommunip nittartagaatigut tamanut 
saqqummiunneqassaaq.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq
o Kommuneqarfik Sermersuumi Kommunalbestyrelsimut Aqutsinermut Ileqqoreqqusami § 5.

Ilanngussat
Soqanngilaq.

Ataatsimiititanik ataavartunik pilersitsineq

Aalajangiiffigisassaq 
SagID.: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. ataatsimiititat ataavartut tallimat pilersinneqassasut:
 Meeqqanut, Ilaqutariinnut Atuartitaanermullu Ataatsimiititaq
 Inoqarfinnut Ataatsimiititaq 
 Teknikkeqarnermut Avatangiisinullu Ataatsimiititaq
 Isumaginninnermut Inunnullu Innarluutilinnut Ataatsimiititaq
 Utoqqarnut Isumassuinermullu Ataatsimiititaq 

2. ataatsimiititallu tamarmik ilaasortassaannik tallimanik qinersisoqassasoq
3. ataatsimiititani tamani ilaasortat sinniisussaannik qinersisoqassasoq

Suliassamik saqqummiussineq 
Kommunit aqunneqarnerat pillugu Inatsisartut inatsisaat nr. 29, 17. november 2017-imeersumi § 
26  naapertorlugu Kommunalbestyrelse aamma ataatsimiititalianik ataavartunik pilersitsisinnaavoq, 
taakkualu katitigaaneri oqartussaaffeqarfiilu aqutsinermut ileqqoreqqusami 
aalajangersarneqassallutik.

Aqutsinermut ileqqoreqqusami allannguutissatut ataatsimiititanik tallimanik ataavartunik 
pilersitsinissaq siunnersuutigineqarpoq. Matumani suliassamik saqqummiussinermi siunnersuut 
taanna tunngavigineqarpoq.

Maannakkut ataatsimiititanik pilersitsineq Kommunalbestyrelsimit akuersissutigineqarsinnaavoq, 
taamaattorli aqutsinermut ileqqoreqqusaq aappassaaneerlugu suliarineqartinnagu ataatsimiititat 
inissitsitersinnaanngillat. 

Aqutsinermut ileqqoreqqusap allanngortinneqarnera akuerineqanngippat suliassaqarfiit 
allannguutaat, taaguutaasa allanngortinneqarneri il.il. atuutsinneqassanngillat. 

Ataatsimiititaliani ataavartuni ilaasortat kommunalbestyrelsimi ilaasortat akornannit 
qinerneqartassapput aamma akunnattumik amerlassuseqassallutik, kommunalbestyrelsillu 
ilaasortaasa affaannit amerlanerusinnaanatik. Ataatsimiititaliani ataavartuni ilaasortanut tamanut 
sinniisussamik qinersisoqartassaaq, taakkualu ilaasortaasup najuussinnaannginneranni 
ataatsimiititaliami ataatsimeeqataasinnaanngorlugit ataatsimiigiaqquneqartassapput.

Amerlassuseqarneq (d´Honske metode) tunngavigalugu qinersineq pissaaq, takuuk aqutsinermut 
inatsimmi § 35, imm. 4, skiima ataaniittoq takuuk: 

Ataatsimiititat 
sinnerinut         

 
Ilaasortaasussat 

r
Suleqatigiit 

qinersisussat Agguataarneri
Ilaasortat 
tallimat

Partiit   1 2 3 4 5

Demokraatit 4 - - - - - - -

IA 7 - - - - - - -

Naleraq 1 1 1 1 1 1 1 -

Siumut 7 7 7 7 3,5 3,5 3,5 2

         

Suleqatigiit 
IA/Demokraatit - 11 11 5,5 5,5 3,67 2,75 3

         

Katillugit 19 19      5

Ilaasortamik siullermik toqqaaneq Suleqatigiinnut Inuit Ataqatigiinnut aamma Demokraatinut 
tutsinneqassaaq kisitsisini qaffasinnerpaamik kisitsisillit, tassa 11-t. Ilaasortat aappaannik 
toqqaaneq suleqatigiinnut Siumut tutsinneqassaaq kisitsisini qaffasinnerpaat aappaannik 
kisitsisillit, tassa 7-it. Ilaasortat pingajuannik sisamaannillu toqqaaneq suleqatigiinnut Inuit 
Ataqatigiinnut aamma Demokraatinut tutsinneqassaaq kisitsisini qaffasinnerpaat pingajuannik 
sisamaannillu kisitsisillit, tassa 5,5 aamma 3,67. Ilaasortat tallimassaannik toqqaneq suleqatigiinnut 
Siumut tutsinneqassaaq kisitsisini qaffasinnerpaat tallimaannik kisitsisitallit, tassa 3,5. 

Ataatsimiititat ataavartut amerlassusaat Kommunalbestyrelsimit akuersissutigineqareerpat, 
ataatsimiititat ataavartut inissitsiterlutik ataatsimiissapput. Inissitsiterluni ataatsimiinnermi 
ataatsimiititaq ataavartoq siulittaasumik siulittaasullu tullianik qinersissaaq. Ataatsimiititat tamarmik 
immikkut suleriaasissamik aalajangersagaqassapput ataatsimiititallu ataavartup ukiup sinneranut 
ataatsimiiffissani aalajangersassavai. 

Ataatsimiititat ataavartut inissitsiternissaanut aqutsinermut ileqqoreqqusat aappassaaneerlugit 
suliarineqarnissaat, 19. maaji 2025 pisussatut naatsorsuutigineqartoq, utaqqineqarpoq.  

Kommunalbestyrelse inississoreerpat ataatsimiititani ataavartuni ilaasortat tamanut 
saqqummiunneqassapput.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

Ilanngussat
Soqanngillat

Aningaasaateqarfinni suliffeqarfinnilu siulersuisunut ilaasortanik 
qinersineq  

Aalajangiiffigisassaq
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Kommunalbestyrelsimi amerlanerussuteqartut aningaasaasaateqarfinni suliffeqarfinnilu 
siulersuisuni ilaasortanik sinniisunillu qinersissasut

2. ilaasortat taakkulu sinniisui ukiunut sisamanut toqqarneqassasut

Suliassamik saqqummiussineq 
Kommunalbestyrelse aningaasaateqarfinni suliffeqarfinnilu assigiinngitsuni siulersuisuni 
ilaasortassanik sinniisussanillu nutaanik qinersissaaq. 

Kommunit aqunneqarnerat pillugu Inatsisartut inatsisaanni nr. 29, 17. november 2017-imeersumi § 
31, imm. 1 naapertorlugu Ataatsimiititalianut, isumalioqatigiissitanut, siulersuisunut 
taamaaqataannullu kommunalbestyrelsip aalajangersakkat allat naapertorlugit 
sinniisoqarfigisassaanut ilaasortat kommunalbestyrelsimi amerlanerussuteqartut qinissavai. 

Aningaasaateqarfinni suliffeqarfinnilu tulliuttuni ilaasortanik, aalajangeeqataasinnaanatik 
peqataasussanik sinniisunillu Kommunalbestyrelse qinersissaaq: 

A) Aningaasaateqarfiit suliffeqarfiillu Kommunalbestyrelsimit ilaasortaaffigineqartussat, aammalu 
B) Aningaasaateqarfinni suliffeqarfinnilu ilaasortat Kommunalbestyrelsimut 
ilaasortaasariaqanngitsut

A) Aningaasaateqarfiit suliffeqarfiillu, Kommunalbestyrelsimit ilaasortaaffigineqartussat:

Ippiarsuk:
Siulersuisut arfineq-pingasunik ilaasortaqarput, tassannga Kommunalbestyrelsimit 
toqqarneqassapput:

- Utoqqarnik Isumassuinermullu Ataatsimiititamit ilaasortat marluk aamma sinniisut marluk

Utoqqaat Illuat:
Siulersuisut arfineq-pingasunik ilaasortaqarput, tassannga Kommunalbestyrelsimit 
toqqarneqassapput:

 Utoqqarnik Isumassuinermullu Ataatsimiititamit ilaasortat marluk 

Kommunimi Upalungaarsimanermut Ataatsimiititaliaq:
Siulersuisut arfinilinnik ilaasortaqarput, tassannga Kommunalbestyrelsimit toqqarneqassapput:

- Kommunalbestyrelsimut ilaasortat pingasut 
- ilaasortaq ataaseq, Sanarfinermut Avatangiisinullu Ingerlatsivimmi atorfilik

ICC Kangia:
Siulersuisut 18-inik ilaasortaqarput, tassannga Kommunalbestyrelsimit toqqarneqassapput:

- Kommunalbestyrelsimi ilaasortaq ataaseq Tunumeersoq

Angalanermut Aningaasaateqarfik:
Siulersuisut tallimanik ilaasortaqarput, tassannga Kommunalbestyrelsimit toqqarneqassapput:

- Kommunalbestyrelsimut ilaasortat pingasut kiisalu Kommunalbestyrelsimit sinniisut 
pingasut

- sulisut sinniisaat marluk aamma sinniisut marluk

Kulturitta siuarsarneqarnissaa pillugu Siunnersuisoqatigiit:
Siulersuisut arfineq-marlunnik ilaasortaqarput:

- Borgmesteri siulersuisuuvoq
Tamatuma saniatigut Kommunalbestyrelsimit toqqarneqassapput:

- Kommunalbestyrelsimit gruppini siulittaasut pingasut
- ilaasortaq ataaseq Kommunalbestyrelsimut ilaasortaasariaqanngitsoq

Paamiut katersugaasiviat:
Siulersuisut pingasunik ilaasortaqarput, tassannga Kommunalbestyrelsimit toqqarneqassapput:

- ilaasortaq ataaseq Kommunalbestyrelsimit

Nunat avannarliit killiit illoqarfittut pingaarnersaasa aningaasaateqarfiat - Nuuk, Reykjavík aamma 
Tórshavn
Siulersuisut qulingiluanik ilaasortaqarput:

- Borgmesteri siulittaasuuvoq
Tamatuma saniatigut Kommunalbestyrelsimit toqqarneqassapput:

- Kommunalbestyrelsimut ilaasortat marluk 

Piniarnermut aalisarnermullu siunnersuisoqatigiit
Siulersuisuni aalisartut peqatigiiffiinit ilaasortaqarpoq, tassannga Kommunalbestyrelsimit 
toqqarneqassapput:

 Kommunalbestyrelsimut ilaasortat pingasut

Mælkebøttecenteri:
Siulersuisut pingasunik-tallimanik ilaasortaqarput, tassannga Kommunalbestyrelsimit 
toqqarneqassapput:

- Kommunalbestyrelsimit taaseqataasinnaanani najuuttartussatut ilaasortaq

Paamiuni Inuussutissarsiutit pillugit siunnersuisoqatigiit: 
Siulersuisut arfineq-pingasunik ilaasortaqarput, tassannga Kommunalbestyrelsimit 
toqqarneqassapput:

- Kommunalbestyrelsimut ilaasortat marluk taaseqataasinnaanatik najuuttartut

Tunumi Inuussutissarsiornermut Siunnersuisooqatigiit:
Siulersuisut qulinik ilaasortaqarput, tassannga Kommunalbestyrelsimit toqqarneqassapput:

- Kommunalbestyrelsimi taaseqataasinnaanatik ilaasortat pingasut, ajornanngippat Tunumi 
qinikkat

B) Aningaasaateqarfiit suliffeqarfiillu, Kommunalbestyrelsimit ilaasortaasariaqanngitsunik 
ilaasortassarsiorfigineqartussat tassaapput:

Sumiiffinnik Aqquserngillu Taaguutaannik Siunnersuisooqatigiit:
Siulersuisut arfinilinnik ilaasortaqarput, tassannga Kommunalbestyrelsimit toqqarneqassapput:

- Sunngiffimmi Aalisarnermut Piniarnermullu peqatigiiffimmiit sinniisoq ataaseq
- aalisartut piniartullu peqatigiiffiannit ilaasortaq ataaseq
- ilaasortaq ataaseq, Sanarfinermut Avatangiisinullu Ingerlatsivimmi atorfilik
- ilaasortat pingasut, Kommunalbestyrelsimi ilaasortaasariaqanngitsut 

Helene aamma Svend Jungep Aningaasaateqarfiat:
Siulersuisut tallimanik ilaasortaqarput, tassannga Kommunalbestyrelsimit toqqarneqassapput:

- ilaasortaq ataaseq, Kommunalbestyrelsimi ilaasortaasariaqanngitsoq

Sisorarfiit Aningaasaateqarfiat:
Siulersuisut arfineq-pingasunik ilaasortaqarput, tassannga Kommunalbestyrelsimit 
toqqarneqassapput:

- ilaasortaq ataaseq, Kommunalbestyrelsimi ilaasortaasariaqanngitsoq 
- sinniisoq ataaseq, Kommunalbestyrelsimi ilaasortaasariaqanngitsoq

Nuummi Illorsuit Timersortarfiit:
Siulersuisut tallimanik ilaasortaqarput, tassannga Kommunalbestyrelsimit toqqarneqassapput:

- ilaasortaq ataaseq Nuummi najugalik, taannalu Kommunalbestyrelsimi 
ilaasortaasariaqanngilaq

- sinniisoq ataaseq, taannalu aamma Nuummi najugaqassaaq, aammalu 
Kommunalbestyrelsimi ilaasortaasariaqarani

Katuaq
Siulersuisut tallimanik ilaasortaqarput, tassannga Kommunalbestyrelsimit toqqarneqassapput:

- ilaasortaq ataaseq, Kommunalbestyrelsimi ilaasortaasariaqanngitsoq 
- sinniisoq ataaseq, Kommunalbestyrelsimi ilaasortaasariaqanngitsoq 

Tasiilap katersugaasivia:
Siulersuisut tallimanik ilaasortaqarput, tassannga Kommunalbestyrelsimit toqqarneqassapput:

- ilaasortaq ataaseq, Kommunalbestyrelsimi ilaasortaasariaqanngitsoq 

Ilaasortat kommunalbestyrelsimit toqqarneqareerpata, siulersuisut assigiinngitsut 
Kommunalbestyrelsip aalajangiussaanik ilisimatinneqassapput. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Aningaasaqarnermut Naatsorsuutinullu Immikkoortortamit aningaasatigut naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersumi § 31 imm. 1
o Aningaasaateqarfinnut suliffeqarfinnullu assigiinngitsunut ileqqoreqqusat 

aalajangersakkallu.



Kommunalbestyrelse, 02.05.25 4

Ilanngussat
Soqanngilaq.

Kommunalbestyrelsimut Aqutsinermut Ileqqoreqqusaq

Aalajangiiffigisassaq 
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Kommunalbestyrelsimut aqutsinermi ileqqoreqqusap siullermeernera 
akuersissutigineqassasoq  

Suliassamik saqqummiussineq
Kommunit aqunneqarnerat pillugu Inatsisartut inatsisaat nr. 29, 17. november 2017-meersumi § 1, 
imm. 2 naapertorlugu Kommunalbestyrelsimit kommunip aqunneqarneranut malittarisassat, 
tassunga ilanngullugu borgmesterip suliassai, aqutsinermut ileqqoreqqusami 
aalajangersarneqartassapput. Aqutsinermut ileqqoreqqusassamut siunnersuutit aamma 
ileqqoreqqusamut atuuttumut allannguutissatut siunnersuutit kommunalbestyrelsimi 
sivikinnerpaamik ullunik 14-inik akuttussuseqartumik marloriarlugit suliarineqassapput. 

Aqutsinermut ileqqoreqqusassatut siunnersuummi Kommunalbestyrelsimit ataatsimiititat tulliuttut 
pilersinneqassapput:

- Aningaasaqarnermut Inuussutissarsiornermullu Ataatsimiititaq (ataatsimiititaq inatsisitigut 
piumasaqaataasoq)
Meeqqanut, Ilaqutariinnut Atuartitaanermullu Ataatsimiititaq-
Inoqarfinnut Ataatsimiititaq-
Teknikkeqarnermut Avatangiisinullu Ataatsimiititaq-
Isumaginninnermut Inunnullu Innarluutilinnut Ataatsimiititaq-
Utoqqarnut Isumassuinermullu Ataatsimiititaq -

Aqutsinermi ileqqoreqqusaq Kommunalbestyrelsimit akuerineqarpat, 2025-mi maajip ulluisa 19-
ianni Kommunalbestyrelsip ataatsimiinnerani aappassaaneerlugu suliarineqassaaq. Aqutsinermut 
ileqqoreqqusaq Kommunalbestyrelsimit  aappassaaneerlugu, sivikinnerpaamik ullunik 14-inik 
akunnilerlugit, oqaluuserineqareerpat aqutsinermut ileqqoreqqusaq ataaseq Naalakkersuisunut 
nassiunneqassaaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq Kommuneqarfik Sermersuumi Kommunalbestyrelsimi Aqutsinermut 
Ileqqoreqqusaq

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

Ilanngussat
1. Kommuneqarfik Sermersuumi Kommunalbestyrelsimi Aqutsinermut Ileqqoreqqusaq

Kommunalbestyrelsip suleriaasissaa

Aalajangiiffigisassaq 
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. suleriaasissaq akuersissutigineqassasoq

Suliassamik saqqummiussineq 
Kommunit aqunneqarnerat pillugu inatsisartut inatsisaat nr. 29, 17 november 2017-imeersumi § 1 
imm. 3 naapertorlugu Kommunalbestyrelsip nammineq suleriaasissani akuersissutigissavaa.

Suleriaasissami Kommunalbestyrelsip periaasissatut malittarisassai aalajangersagaapput.

Kommunalbestyrelsip suleriaasissaani makku aalajangersarneqarput:
- Kommunalbestyrelsip ataatsimiittarneri

Kommunalbestyrelsimut ilaasortat ataatsimeeqataasinnaannginnerat-
Kommunalbestyrelsimut ilaasortat oqaluuserisassanngortitsisinnaatitaanerat-
Oqaluuserisassat nassiunneqartarnerat suliallu saqqummiunneqartarnerat-
Aalajangiisinnaassuseqarneq-
Ataatsimiinnernik aqutsineq-
Suliassat saqqummiunneqarnerat-
Aalajangiinissamut tunngavissaq-
Ilaasortat sulianut attuumavallaarsinnaanerat-
Ilaasortat oqaluuserinninnermi taasinermilu peqataasarnerat-
Taasinerit-
Allannguutissatut aamma allannguutaaqqittussatut siunnersuutit-
Qinigassanngortittunik qinersineq – amerlanerussuteqarnikkut qinersineq-
Qinigassanngortittunik qinersineq – agguaqatigiissitsinikkut qinersineq-
Aalajangernerit pillugit imaqarniliaq-
Borgmesterip aqutsinissaminut pisinnaatitaaffii-

Kommunalbestyrelsip suleriaasissani akuersissutigippagu taanna ulloq 2. maaji 2025-miit 
atuutilissaaq. 

Suleriaasissaq akuersissutigineqariarpat atsiorneqarlunilu, Naalakkersuisunut nassiunneqassaaq, 
aqutsineq pillugu inatsimmi § 1, imm. 4 naapertorlugu.

Suleriaaseq kommunip nittartagaatigut tamanut nalunaarutigineqassaaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

Ilanngussat
1. Suleriaasissatut nutaatut siunnersuut 

2025-mi politikkikkut ataatsimiiffissaat

Aalajangiiffigisassaq 
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfianit Kommunalbestyrelsimut inassuteqaatigineqarpoq:

1. Kommunalbestyrelsip 2025-mi ataatsimiiffissai  akuerineqassasut 

Suliassamik saqqummiussineq 
Kommunit aqunneqarnerat pillugu inatsimmi § 8-mi allassimavoq ”Kommunalbestyrelse 
aalajangiisassaaq qaqugu sumilu ileqquusumik ataatsimiinnerit ingerlanneqartassanersut. 
Tamanna kommunimi periaaseq naapertorlugu tamanut tusarliunneqartassaaq ukiut naatsorsuiffiit 
aallartinneri tamaasa, tamannalu pillugu Naalakkersuisut ilisimatinneqassapput."

2025-mi politikkikkut ileqquusumik ataatsimiiffissat 2025-mi maaji aallarnerfigalugu ukiup 
sinneranut atuupput.

Siunnersuutigineqarpoq Kommunalbestyrelse pingasunngornikkut nal. 16:00-imiit 
ataatsimiittassasoq. 2025-p sinnera tamaat ileqquusumik ataatsimiinnerit sisamaassapput. 
Missingersuutit siullermeerneqarnerat aappassaaneerneqarnerallu oktobarimi novembarimilu 
ataatsimiinnerni suliarineqassapput.  

Immikkut sammisaqarluni ataatsimiinnerit Kommunalbestyrelsimut ilaasortat najuullutik 
pingasunngornikkut ataatsimiinnginneranni marlunngornikkut ingerlanneqartassapput. 
Pisortaqatigiit Allatseqarfiata immikkut sammisaqarluni ataatsimiinnerit ataqatigiissartarpaat 
najoqqutassiinernullu akisussaasuullutik. Ingerlatsiviit immikkut sammisaqarluni ataatsimiinnernik 
ingerlatsisarput.

Politikkikkut ataatsimiinnerit missingersuutini taakkununnga aningaasaliissutigineqartuni 
aalajangersakkat malillugit ingerlanneqassapput, taakkununnga ilanngullugit angalanerit, 
akissarsiat, sulisunik atorfissaqartitsinerit ilaalu ilanngullugit.

2025-mut politikkikkut ataatsimiiffissat Kommunalbestyrelsimit akuersissutigineqareerpata, 
Aningaasaqarnermut Inuussutissarsiornermullu Ataatsimiititaq ataatsimiititallu ataavartut 
namminneq 2025-p sinneranut politikkikkut ataatsimiiffissatik aalajangersaaffigissavaat. 
Aningaasaqarnermut Inuussutissarsiornermullu ataatsimiititamut aamma ataatsimiititanut 
ataavartunut taamaalilluni siunnersuutigineqassaaq, ataatsimiiffissaminnik inissiinerit allatseqarfiup 
piffissamut killiliussaa aamma Kommunalbestyrelsip suleriusissaani piffissamut killiliussat 
eqqarsaatigalugit pissasoq. 

Politikkikkut ataatsimiiffissat taamatullu ataatsimiinnerni oqaluuserisassat imaqarniliallu kommunip 
nittartagaanut tamanut saqqummiunneqassapput. 

2025-mi politikkikkut ataatsimiiffissat Naalakkersuisunut nassiunneqassapput.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Naatsorsuusiornermut Missingersuusiornermullu Immikkoortoqarfimmit 
oqaaseqaateqartitsisoqanngilaq, ullulli ataatsimiiffissat aalajangersarniarneqarnerini 
peqataatinneqarsimavoq, taamaalilluni naatsorsuutit akuersissutigineqarnissaannut, 
missingersuusiornermut il.il. naapertuussinnaaqqullugit. 

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq

Ilanngussat
1. 2025-mi politikkikkut ataatsimiiffissatut siunnersuutit

Nunaqarfinni aqutsisunut ileqqoreqqusat

Aalajangiiffigisassaq
SagsID.: EMN-2024-03430
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Aqutsisoqatigiit allatseqarfiannit Kommunalbestyrelsimut inassuteqaatigineqarpoq:

1. Nunaqarfinni aqutsisunut ileqqoreqqusat akuersissutigineqassasut

Suliassamik saqqummiussineq 
Nunaqarfimmi aqutsisut nunaqarfimmi inuttaasut Kommunalbestyrelsillu akornanni 
attaveqaataapput, taakkununnga siunertaalluni qanimut oqartussaaqataanerup 
nukittorsarneqarnissaa aammalu Kommuneqarfik Sermersuumi innuttaasut qanillugit 
aalajangiisoqartarneranik atuutsitseqataasarnissaat.

Manna tikillugu Nunaqarfimmi aqutsisut sulinerat suliassaallu Kommunit aqunneqarnerat pillugu 
Inatsisartut inatsisaat nr. 29, 17. november 2017-imeersoq (aqutsinermut inatsit) naapertorlugu 
aalajangersagaq aamma nunaqarfimmi aqutsisut suleriaasiat naapertorlugu tamakkiisumik 
aalajangersagaapput. 

Aqutsinermut inatsimmi § 41, imm. 3 naapertorlugu suliassanut nunaqarfinnut tunngasunut 
Kommunalbestyrelse aalajangiinermut pisinnaatitaaffimmik suliakkiissuteqarsinnaavoq. 

Ileqqoreqqusat Nunaqarfimmi aqutsisut sulinerannut sinaakkusiissapput aammalu taakkua 
atuuffiinik suliassaannillu ersarissaataassallutik, taakkununnga ilanngullugu suliakkiissutinut 
Kommunalbestyrelsimit pisinnaatitsissutigineqartunut. Ileqqoreqqusanut siunnersuut aqutsinermut 
inatsimmit aamma kommunalbestyrelsimit pisinnaatitsissummik  malittarisassaqartinneqarpoq, 
imatut oqaasertaqarluni: 

 Nunaqarfinni Aqutsisut nunaqarfimmi ingerlatsisoq, ingerlatsinermi pisortaq aamma nunap 
immikkoortuani pisortaq oqaloqatigalugit ukiumoortumik ingerlatsinermut 
sanaartugassanullu aningaasaliissutinik ataqatigiissaarinermut pingaarnersiuinermullu 
suleqataassapput (ileqqoreqqusani § 8). 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq. 

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 27 november 2017-

imeersoq

Ilanngussat 
1. Nunaqarfinni aqutsisunut ileqqoreqqusat pillugit siunnersuut

Nunaqarfinni aqutsisut suleriaasissaat

Aalajangiiffigisassaq
SagsID.: EMN-2024-03430
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Nunaqarfimmi aqutsisut suleriaasissaat akuersissutigineqassasoq

Suliassamik saqqummiussineq 
Kommunit aqunneqarnerat pillugu Inatsisartut inatsisaat nr. 29, 17. novembari 2017-imeersoq § 42 
(aqutsinermut inatsit) naapertorlugu, Nunaqarfinni aqutsisut sulinerat pillugu Nunaqarfimmi 
aqutsisut suleriaasissaannut malittarisassat Kommunalbestyrelsimit aalajangerneqartassapput. 
Suleriaasissami malittarisassani aqutsinermut inatsimmi kapitali 2 unioqqutinneqassanngilaq, 
tassani pineqarpoq: 

1. Allaganngorlugit imaqarnilianik suliaqartussaanermut pisussaaffeqarneq 
2. Suliani aalajangersimasuni attuumassuteqarneq pissutigalugu peqataasinnaannginneq, 

aamma/imaluunniit
3. Imaqarniliami ikinnerussuteqartutut oqaaseqaateqarsinnaatitaaneq.

Nunaqarfinni aqutsisut suleriaasissaatut siunnersuummi makku aalajangersarneqarput:
 Nunaqarfinni aqutsisut ataatsimiittarnerat
 Oqaluuserisassat nassiunneqartarnerat suliallu saqqummiunneqartarnerat
 Aalajangiisinnaatitaaneq, ataatsimiinnermik aqutsineq suliallu saqqummiunneqartarnerat.
 Ilaasortat isumaqatiginninniarnerni taasinermilu peqataanerat
 Taasineq
 Aalajangernerit pillugit imaqarniliaq
 Suleriaatsimik paasinninnissamut tunngasumik apeqqutit
 Suleriaatsip atuutilersinneqarnera allannguutillu

Nunaqarfinni aqutsisut suleriaasissaat kommunalbestyrelsimit akuerineqarpat ulloq 2. maaji 2025 
atuutilersinneqassaaq. 

Nunaqarfinni aqutsisut inissitsiterlutik 2025-mi maajip qaammataanni ataatsimiinneranni 
suleriaasissaq nutaaq toqqammavigineqassaaq. Suleriaasissamut nutaamut nunaqarfinni aqutsisut 
oqaaseqaatissaqarpata siunnersuutissaqarpataluunniit kommunalbestyrelsimut 
oqaluuserisassanngorlugit ingerlateqqinneqassapput. 

Suleriaaseq kommunip nittartagaatigut tamanut nalunaarutigineqassaaq. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ilanngussat 
1. Kommuneqarfik Sermersuumi Nunaqarfinni Aqutsisut suleriaasissaattut siunnersuut

